
				এই পাতাটির মুদ্রণ সংশোধন করা প্রয়োজন। 
কিন্তু তুমি এমন কোনও তারহীন বিহ্ব্যদৃ-যান এখনো কি প্রস্তুত কর নাই যাহা অবলম্বন করিয়া বন্ধুর আনন্দউংসবে প্রসন্ন মঙ্গলহাস্য বিকীর্ণ করিতে পার ? নব দম্পতিকে আশীৰ্ব্বাদ করিয়ো ।
তোমাকে একটি কাজের ভার দিতে চাই । যুবরাজের জন্য বিলাত হক্টতে একটি ভাল শিক্ষক নির্বাচন করিয়া পাঠাইতে হইবে। যুবরাজ ত্রিপুরা হইতে দূরে থাকিয়া সম্পূর্ণ র্তাহার শাসনাধীনে শিক্ষালাভ করিবেন। শিক্ষকটি বিজ্ঞানবিং হঠলেই ভাল হয়। এরূপ গুরুতর দায়িত্ব স্বন্ধে লইতে তুমি সঙ্কোচ বোধ করিবে, আমি জানি ; কিন্তু তবু তোমাকে লইতে হইবে । অবশ্য, তুমি যাহাকে ভাল মনে করিয়া বাছিয়া দিবে ভাবতবর্ষের জলহাওয়ার গুণে দুই দিনেই সে মন্দ হইয়া দাড়াইতে পাবে— মহারাজা সেজন্য তোমাকে দোষী করিবেন না। বৰ্ত্তমানে তুমি যাহাকে যোগ্য এবং ভাল মনে করিবে, যিনি যুবরাজকে যথোচিত সংযমে রাখিতে পারিবেন, অথচ অনাবশ্যক উদ্ধত হইবেন না এমন একটি লোক দেখিয়া, তাহার বেতন প্রভৃতি কিরূপ হইতে পারে জানিয়া লিখিবে।
বঙ্গদর্শন কাগজখানি পুনর্জীবিত হইতেছে। আমাকে তাহার সম্পাদক করিয়াছে। মহাবাজও এই পত্রটিকে আশ্রয় দান করিয়াছেন । কস্তাকে বিদায় দিয়া এই পত্রের প্রতি মন দিতে হইবে ।
Σ) Άι

